
San Chuan de Plan, 17 d’abiento de 2005

Apreziau/ada amigo/a:

Como ya sabrás o pasau 29 de chinero de 2005, zelebremos en Uesca una importán trobada con buena cosa de chen, retepresentando a una ripa d’asoziazions, de bels cuantos lugars y redoladas.

Allí s’aprebó o “Manifiesto por la Unidad de la Lengua Aragonesa”, un decumento que ha replegau asabelos de refirmes entre a soziedá aragonesa (espezialmén en l’Alto Aragón).

Tamién se dezidió de reyalizar un Segundo Congreso d’a nuestra luenga, con l’ochetibo de creyar una Academia de l’Aragonés, ta o que se constituyó a comisión organizadera, “Chuntos por l’Aragonés”.

Ista Academia ha d’estar una autoridá lingüística que s’encargue d’esfender y beilar per a continidá d’as bariedaz de l’aragonés que encara se charra y de fixar una norma de luenga común, en a que todas as barians se i sientan representadas.

Dende ixe inte a comisión ha treballau de firme en a paranza d’ista importán trobada. S’han manteniu buena cosa de reunions y trobadas en diferens puestos de l’Alto Aragón, mirando d’arroclar á fabladors, asoziazions y instituzions arredol d’o proyeuto. 

O deseyo de “Chuntos por l’Aragonés”, asinas como d’as asoziazions y coleutibos que forman parte d’ista comisión, ye que en l’Academia se i troben conoxedors de todas as bariedaz bibas d’a luenga, asinas como miembros destacaus en l’estudio, a imbestigazión, a creyazión cultural y lingüistica... Á la finitiba, queremos una Academia representatiba, zientifica, independién y multidisziplinar.

Per ixa razón te femos plegar ista carta, con a firme intenzión d’embrecar-te en iste asperanzador prozeso, ta que puedas partizipar-ie. Asperamos contar con a tuya colaborazión.

O “II Congreso por l’Aragonés” se zelebrará os diyas 13, 14 y 15 de chulio de 2006, con sesions en Zaragoza y en diferens localidaz de l’Alto Aragón.

Dica o 31 de chinero puez formalizar a inscripzión en o Congreso plenando y nimbiando a fuella d’inscripzión, que te se remite, a o trestallo postal 181, 22080 Uesca, u l’e-mail: segundocongreso@laragones.com.
Por atro costau, os partizipans en o congreso podrán proposar a os primers miembros de l’Academia entre os diyas 1 de febrero y 15 de marzo de 2006,  

Queremos que iste prozeso siga lo más ubierto posible por ixo insistimos en que ye muito importán l’alportazión que i puedas fer.

Grazias per a tuya atenzión. Quedamos a la tuya disposizión ta si quiers que te ixamplemos a informazión que te’n damos. Amás tamién somos ubiertos a que colabores, en la mida en que puedas, en a organizazión y paranza d’un congreso tan importán t’o futuro d’a luenga nuestra.

Un fuerte abrazo

Manuel Castán Espot




Fernando Sánchez Pitarch

